
Nº: 63   ... ... ... .. ... ... ...  ...  DECEMBRO 2012
 Nestas datas tan sinaladas, e este ano en especial, quero desexarvos unhas boas festas e un prospero ano novo cos meus mellores desexos.
Ante a situación que estamos a vivir neste tempo só podo prometervos que imos poñer todo da nosa parte para seguir loitando contra a crise.

               José Ignacio Portos Vázquez
                    Alcalde – Presidente. 
Certame de Reices.
    *IX Certame de Cantares de Reis sábado 29 de decembro no Polideportivo Municipal. Co obxectivo común de manter viva esta tradición tan nosa e tan profundamente arraigada. Poderán participar cuadrillas que se inscriban no Concello antes do día 21 de decembro de 2012. 

   Ó remate da mostra procederase a unha cea/buffet de irmandade das cuadrillas e os asistentes ao certame. 

   Todas aquelas persoas que estean interesadas en participar na cea/buffet deberán aboar a cantidade de 3€/ persoa.

A entrada ao certame é gratuíta.
Cultura.
    *Cabalgata de Reis 2013 

A chegada dos Reis Magos é a cita máis esperada polos nenos e nenas de Boimorto ó longo de todo o ano, o sábado 5 os Reis Magos chegarán pola tarde ó Polideportivo Municipal Boimorto.
    *Semana  Santa  2013.  Con  motivo  da Semana Santa 2013 no Concello queremos facer unha representación coas escenas típicas desta celebración(O Vía Crucis). Necesitamos a vosa colaboración para poder realizala. 
   Non hai límite de idade. Todos/as aqueles/as interesados en axudarnos nesta labor podedes poñervos en contacto connosco. Non só necesitamos actores tamén xente que nos axude cos escenarios,  vestiario,...  

   Gustaríanos contar con colaboradores de todas as parroquias.
   Esperamos poder levar adiante esta iniciativa e que sexa a primeira de moitas máis.
Servizos Sociais.

    *Programa Xuntos polo Nadal.
   A Secretaría Xeral de Política Social convoca este programa na Residencia de Tempo Libre do Carballiño (Ourense) e na de Panxón en Nigrán (Pontevedra) para que aquelas persoas maiores que se atopen soas no Nadal poidan pasar estas datas acompañadas doutras que se atopan na mesma situación.

   O programa contempla o aloxamento en réxime de pensión completa durante 10 días que computan dende o día 23 de decembro pola mañá ata o día 1 de xaneiro despois do xantar.

   Haberá servizo de transporte gratuíto dende as 7 grandes cidades.

   Información nos Servizos Sociais do Concello de Boimorto (Centro de Maiores- ó lado do centro de saúde-). Teléfono: 981 516520

  *Cea de Noiteboa e Xantar de Nadal
   Todas aquelas persoas do Concello que en 
Noiteboa e en Navidad se atopen soas e lles gustaría compartir a mesa nestas datas están convidados a facelo na miniresidencia e centro de día do Concello de Boimorto por un importe de 4,50 euros cada xantar. O día 24 a cea será as 20:30 horas e o día 25 a comida será ás 13:30 horas . Todos aqueles interesados en participar deberán chamar ó 981516210 para anotarse ou pasar pola miniresidencia.

   Estas son datas especiais e a todos nos gusta pasalas acompañados, o Concello oferta a posibilidade  de aqueles que se atopen sos nestas datas e desexen pasalas en compañía poidan facelo na Miniresidencia e Centro de día do Concello de Boimorto. Para máis información póñanse en contacto cos Servizos sociais nos teléfonos 981516075 ou 981516520   
 *Centro social municipal de maiores
Dende o concello queremos que este centro continúe sendo un punto de encontro de todas as persoas maiores. 

Co novo ano temos previsto realizar novas actividades que pretendemos sexan do voso agrado. Por este motivo, estades invitados, durante o mes de decembro, a visitar o centro e a participar aportando ideas para a posta en marcha das novas actividades.

As portas están abertas dende as 9:00 h ata as 13:30 h da mañá. Esperámosvos.

    *Cea de Nadal no Centro Municipal Social de Maiores

   O vindeiro 12 de Decembro imos facer a comida de Nadal no Centro de Maiores. Todas aquelas persoas maiores que estean interesadas en participar nesta festa non teñen máis que chamar ao Centro (981 51 65 20) onde os anotarán e lles dirán o prezo do xantar. Coma todos os anos haberá transporte pola maña á hora de sempre e para a volta a casa á tardiña.
    *Miniresidencia e Centro de Día
Dende este espazo do boletín queremos dar as grazas a todos os voluntarios e voluntarias que os ofreceron parte do seu tempo e o mellor do seus sorrisos para acompañar ós maiores da residencia. 

Animamos a aquelas persoas que estean dispostas a colaborar como  voluntarios/as que pasen pola residencia.

Teléfono da Miniresidencia e Centro de Día: 981 516210

    *Charla Informativa: “Servizos complementarios que oferta a Miniresidencia e Centro de Día para as persoas maiores do Concello de Boimorto”

Data:  14 de decembro de 2012

Lugar: Centro Social Municipal de Maiores.
Hora: 11:00 h.
Deportes.

    *Clases de pilates e cursillos de natación. Mércores día 12 de decembro reunión na casa da cultura ás 19:00 horas para aquelas persoas interesadas  na posta en marcha de cursos de Pilates e Natación. Para que se inicien estes cursos é necesario un mínimo de 8 persoas. 

   *Excursión á Pista de xeo de Santiago – Inscrición ata 4/1/2013

   O Concello organiza para o sábado 12 de xaneiro en horario de mañá, unha excursión para ir patinar á pista de xeo da Alameda de Santiago. O prezo da actividade é de 13€ por participante, este inclúe o desprazamento, o aluguer dos patíns e o uso da pista durante 2 horas. O número máximo de prazas é de 25 e o mínimo de 15. Deberán levar luvas e roupa de abrigo. A inscrición realizarase no Concello antes do 4 de xaneiro. Os menores de 7 anos deberán ir acompañados. A saída será ás 10:00 horas do Campo do Rosario.

    *Excursión á Estación de Esquí de Leitariegos–Inscrición ata 31/1/2013

   Está previsto que sexa para o domingo día 3 de febreiro; pero estamos a espera das condicións nas pistas, senón intentarase ir o domingo 24 de febreiro ou ven trasladares a marzo. En vindeiros boletíns +info do custo.[image: image6.jpg]& Boletin Informattvo do Concello &

